
Dvijaproktam Shivarchanopadesham 1

ద్విజప్రోక్తం   శివార్చనోపదేశమ్ ౧

(శివరహస్యాన్తర్గతే  ఉగ్రాఖ్యే )
ద్విజః (ఉవాచ) ।
యేనైకమపి  దృష్టం  స్యాత్ శివలిఙ్గం  శివాత్మకమ్ ।
తస్యాప్యేనాంసి నశ్యన్తి  వివిధాన్యపి తత్క్షణే  ॥ ౩౯౯॥
శివలిఙ్గాన్యమేయాని  రేవాయాం సన్తి సర్వతః ।
ఏతేషాం దర్శనే ప్రాప్తే   వినశ్యన్త్యఘకోటయః  ॥ ౪౦౦॥
వస్తుతః శివలిఙ్గస్య  స్మరణేనాపి సత్వరమ్ ।
పాతకాని వినశ్యన్తి  విచిత్రాణ్యమితాని  చ ॥ ౪౦౧॥
శివలిఙ్గప్రదేశోత్థవాయుస్పర్శోఽపి    తత్క్షణే  ।
వినాశయతి పాపాని ఘోరాణి వివిధాన్యపి ॥ ౪౦౨॥
శివలిఙ్గాశ్రితం   దేశం యః ప్రాప్తుం  యతతే యదా ।
తదైవాఖిలపాపాని  నశ్యన్త్యస్తి  హి సా శ్రుతిః  ॥ ౪౦౩॥
అస్మాకం శివభక్తానాం శ్రుతిప్రమాణ్యవాదినామ్   ।
ధర్మాధర్మవిచారార్థం  శ్రుతిరేవావలమ్వనమ్  ॥ ౪౦౪॥
శివోక్తాః శ్రుతయోఽస్మాభిః  శివభక్తైః  సమాదృతాః ।
శివలిఙ్గాని  దృష్టాని  సాయమద్య త్వయాధునా ॥ ౪౦౫॥
అతః తవ పాతకాని న స్థాస్యన్తి   త్వయి ధ్రువమ  ।
యాని పాపాన్యనన్తాని ప్రతిజన్మార్జితాన్యపి   ॥ ౪౦౬॥
తాని సద్యో వినశ్యన్తి  సాయం శఙ్కరదర్శనాత్ ।
సాయఙ్కాలే మనుష్యాణాం దుర్లభం  శివదర్శనమ్ ॥ ౪౦౭॥
మహేశదర్శనం సాయం దేవానామపి దుర్లభమ్  ।
యస్మిన్కృపా మహేశస్య పూర్ణా తిష్ఠతి  సర్వదా ॥ ౪౦౮॥
తస్య సాయం మహేశస్య దర్శనం భవతి ధ్రువమ  ।

సర్వథా హతభాగ్యానాం పురుషాణాం దురాత్మనామ్ ॥ ౪౦౯॥
శివస్య దర్శనం సాయం ప్రదోషే  దుర్లభం  ధ్రువమ్  ।
సాయం దృష్ట్వా  మహాదేవం యః పూజయతి సాదరమ్ ॥ ౪౧౦॥
స సర్వపాపనిర్ముక్తః శివసాయుజ్యమేష్యతి ।
ప్రాతమధ్యాహ్నతః  సాయం నిశి వాయోఽర్చయేచ్ఛివమ్ ॥ ౪౧౧॥
స జన్మకోటిపాపేభ్యః సద్యో ముచ్యేత సర్వథా ।
తావత్పాపాని తిష్ఠన్తి   న యావచ్ఛివమర్చయేత్ ॥ ౪౧౨॥
పాపక్షయో భాగ్యవృద్ధిరాయుర్వృద్ధిః   క్షణే క్షణే ।
భవత్యవశ్యం మర్త్యానాం శ్రీమహాదేవపూజయా  ॥ ౪౧౩॥
ఆయురారోగ్యమైశ్వర్యం  తత్వజ్ఞానమనామయమ్  ।
భవత్యవశ్యం మర్త్యానాం శ్రీమహాదేవపూజయా  ॥ ౪౧౪॥
శత్రునాశో  దుఃఖనాశో మోహనాశశ్చ సర్వథా ।
భవత్యవశ్యం మర్త్యానాం శ్రీమహాదేవపూజయా  ॥ ౪౧౫॥
విద్యావృద్ధిః  పుత్రవృద్ధిర్వంశవృద్ధిస్తథైవ      చ ।
భవత్యవశ్యం మర్త్యానాం శ్రీమహాదేవపూజయా  ॥ ౪౧౬॥
శివలిఙ్గార్చకాసాధ్యం  న కిఞ్చిదపి సర్వథా ।
యత్ప్రసాదాంశలేశస్య లేశేనాపి జనార్దనః  ॥ ౪౧౭॥
వైకుణ్ఠం   ప్రాప  శత్రూంశ్చ  జఘానార్చ్యైవ  శఙ్కరమ్ ।
యతన్తే యత్ప్రసాదార్థం  విష్ణుబ్రహ్మాదయః   సురాః ॥ ౪౧౮॥
॥ ఇతి శివరహస్యాన్తర్గతే  ఋషి ద్విజప్రోక్తం   శివార్చనోపదేశం ౧ సమ్పూర్ణమ్  ॥
-॥ శ్రీశివరహస్యమ్  ।ఉగ్రాఖ్యః  సప్తమాంశః ।అధ్యాయః౨౬కుమ్భఘోణమహిమానువర్ణనమ్
। ౩౯౯-౪౧౮॥
- .. shrIshivarahasyam . ugrAkhyaH saptamAMshaH . adhyAyaH 26 kumbhaghoNamahimAnuvarNanam

While speaking in context of Revāliṅgam రేవాలిఙ్గమ్  (Nārmadaliṅgamనార్మదలిఙ్గమ్ ), the

Dvija ద్విజః delivers Upadeśaఉపదేశ about merits of worshiping or even seeing / looking

at a Śivaliṇga శివలిఙ్గ and about worshiping Mahādeva Śivaమహాదేవ శివ.

